
Vijeće mladih Federacije Bosne i Hercegovine (VMFBiH) u saradnji sa Omladinskim 
savjetom Republike Srpske (OSRS), Vijećem/savjetom mladih Brčko distrikta BiH 

(VSMBDBiH) i Youth for Peace (YfP) raspisuje:​
 

Javni poziv za omladinske centre i prostore za mlade u Bosni i Hercegovini ​
za procjenu i razvoj kapaciteta u okviru inicijative “Prostori po mjeri mladih” 

 

Pozadina poziva 

Inicijativa “Prostori po mjeri mladih” realizuje se u okviru projekta “Vrijeme je za mlade, mir i 
sigurnost”, koji implementira Vijeće mladih Federacije Bosne i Hercegovine uz podršku 
Regionalnog ureda za saradnju mladih (RYCO), a finansira Ministarstvo vanjskih poslova 
Savezne Republike Njemačke.  

U fokusu projekta je implementacija agende Mladi, mir i sigurnost (Youth, Peace & Security) 
- YPS u Bosni i Hercegovini. YPS agenda zasnovana je na Rezoluciji 2250 Vijeća sigurnosti 
UN-a, prepoznaje mlade kao ključne aktere u izgradnji mira i sigurnosti, te promoviše njihovu 
zaštitu, osnaživanje i učešće u procesima donošenja odluka. 

Inicijativu “Prostori po mjeri mladih” provodi Vijeće mladih Federacije Bosne i Hercegovine u 
saradnji Omladinskim savjetom Republike Srpske, Vijećem/Savjetom mladih Brčko distrikta 
BiH i Youth for Peace. Inicijativaima za cilj uspostaviti mrežu sigurnih, inkluzivnih i kvalitetnih 
prostora za mlade u Bosni i Hercegovini, prepoznatih i odobrenih upravo od strane mladih. 
Ovaj proces doprinosi unapređenju socijalne inkluzije mladih, stvaranju okruženja koje potiče 
kreativnost, učešće mladih i brigu o mentalnom zdravlju. 

Na javni poziv mogu se prijaviti omladinski centri, organizacije koje vode prostore za mlade, 
te drugi lokalni prostori koji nude sadržaje za mlade. 

 

O inicijativi 

Inicijativa „Prostori po mjeri mladih“ predstavlja razvojni program usmjeren na 
prepoznavanje, podršku i unapređenje omladinskih prostora širom Bosne i Hercegovine. 
Fokus inicijative je na jačanju kapaciteta prostora za mlade koji imaju potencijal da, uz 
podršku i zajednički rad, unaprijede svoj kvalitet, sigurnost i inkluzivnost u daljnjem radu i 
djelovanju. 

Krajnji rezultat inicijative jeste kreiranje prostora u kojima mladi: 

   



 

-​ imaju osjećaj sigurnosti i pripadnosti; 
-​ mogu slobodno izražavati stavove i razvijati svoje potencijale; 
-​ učestvuju u kreiranju sadržaja i donošenju odluka; 
-​ razvijaju vještine dijaloga, saradnje i društvenog angažmana.​

 
U okviru YPS agende ovi prostori doprinose jačanju otpornosti mladih, izgradnji povjerenja u 
zajednicama i stvaranju okruženja u kojem se mladi osjećaju dovoljno sigurno da učestvuju 
u procesima donošenja odluka od značaja za mlade. 
 

Ciljevi inicijative 

Inicijativa ima za cilj: 
-​ prepoznavanje prostora za mlade i njihovog razvojnog potencijala; 
-​ unapređenje kvaliteta, sigurnosti i inkluzivnosti omladinskih prostora; 
-​ jačanje uloge mladih u upravljanju i kreiranju sadržaja prostora; 
-​ uspostavljanje razvojnih standarda za omladinske prostore u BiH; 
-​ dugoročno jačanje mreže prostora po mjeri mladih; 
-​ uspostavljanje modela certifikacije “Siguran prostor za mlade odobren od mladih”. 

 

Proces inicijative 

Inicijativa se realizuje kroz nekoliko faza:​
 

1)​ Prepoznavanje i procjena kapaciteta - Kroz ovaj javni poziv identificiraju se 
omladinski prostori koji ispunjavaju uslove za rad s mladima i pokazuju potencijal za 
dalji razvoj. Neovisno o odabiru prostora s kojima se nastavlja saradnja, svi aplikanti 
će dobiti zaključke i preporuke za dalji razvoj ukoliko zadovoljavaju minimalne 
uslove za apliciranje. 

2)​ Razvoj i unapređenje prostora - Odabrani prostori učestvuju u procesu jačanja 
kapaciteta koji može uključivati mentorstvo, savjetodavnu podršku, edukacije i 
zajednički rad na unapređenju kvaliteta prostora i programa. 

3)​ Certifikacija - Certifikat „Prostor po mjeri mladih“ dodjeljuje se prostorima koji, kroz 
proces unapređenja, ispune definisane standarde kvaliteta i participacije mladih. 

Certifikat se dodjeljuje na osnovu zajedničkog strateškog okvira i kriterija usvojenih od 
VMFBiH, OSRS, VSMBDBiH i YfP. Certifikacija ima vremenski ograničeno važenje od tri 
godine i predstavlja priznanje za ostvareni razvojni napredak. 

 

Minimalni uslovi za apliciranje 

Na javni poziv mogu se prijaviti prostori koji ispunjavaju sljedeće minimalne uslove: 
 

-​ prostor je namijenjen mladima ili redovno provodi aktivnosti za mlade; 

   



 

-​ osigurani su osnovni uslovi fizičke sigurnosti i dostupnosti prostora; 
-​ postoji imenovana osoba ili tim odgovoran za rad prostora; 
-​ mladi učestvuju ili imaju mogućnost učestvovanja u kreiranju aktivnosti; 
-​ prostor je otvoren za različite grupe mladih u zajednici; 
-​ postoji spremnost za unapređenje prostora u skladu s ciljevima inicijative.​

 
Aplicirati na ovaj javni poziv imaju pravo:​
 

-​ omladinski centri; 
-​ organizacije koje upravljaju prostorima za mlade; 
-​ drugi lokalni prostori koji nude sadržaje za mlade. 

 

Kriteriji evaluacije 

Prijave će se evaluirati na osnovu sljedećih kriterija, uzimajući u obzir postojeće kapacitete i 
razvojni potencijal prostora:​
 

1)​ Sigurnost i dostupnost prostora 
2)​ Inkluzivnost i otvorenost prema različitim grupama mladih 
3)​ Kvalitet i relevantnost programa za mlade 
4)​ Učešće mladih u kreiranju sadržaja i odlučivanju 
5)​ Spremnost i potencijal za razvoj i dugoročni uticaj 

 

Selekcija i dalja podrška 

Na osnovu evaluacije prijava, Komisija će odabrati do 5 prostora koji ulaze u proces razvoja 
i unapređenja u okviru inicijative. Aplikantima koji ne uđu u uži izbor će na osnovu evaluacije 
biti dostavljeni zaključci i preporuke za dalji razvoj.​
 
Odabrani prostori dobijaju:​
 

1)​ učešće u programu jačanja kapaciteta; 
2)​ stručnu i mentorsku podršku u procesu unapređenja; 
3)​ priliku za razmjenu iskustava s drugim prostorima; 
4)​ povećanu vidljivost kroz komunikacijske kanale krovnih tijela mladih. 

 
Proces jačanja kapaciteta može obuhvatati unapređenje sljedećih oblasti: 
 

-​ Upravljanje i organizacija - unapređenje unutarnje organizacije i načina donošenja 
odluka, jačanje komunikacije, uključivanje mladih u savjetodavne ili upravljačke 
procese, unapređenje načina korištenja prostora. 

   



 

-​ Učešće mladih - jačanje stvarne participacije mladih u planiranju, realizaciji i razvoju 
prostora, uključujući podršku mladima da pokreću vlastite inicijative i uspostavljanje 
mehanizama za povratne informacije i suodlučivanje. 

-​ Programi i sadržaji - unapređenje kvaliteta, relevantnosti i raznovrsnosti programa, 
u skladu sa interesima i potrebama mladih, uvođenje novih oblika djelovanja. 

-​ Sigurnost i inkluzivnost - jačanje sigurnog i podržavajućeg okruženja uz posebnu 
pažnju na inkluziju mladih iz marginalizovanih ili manje vidljivih grupa. 

-​ Otvorenost prema zajednici - jačanje povezanosti prostora s lokalnom zajednicom 
kroz saradnju s institucijama, organizacijama i drugim akterima. 

-​ Održivost - razvoj dugoročnih modela funkcionisanja prostora, jačanje 
organizacijskih i administrativnih kapaciteta, izgradnja plana razvoja. 

 
Proces jačanja kapaciteta je fleksibilan, stoga će biti individualno prilagođen potrebama 
svakog od odabranih prostora. 
 
Certifikat „Prostor po mjeri mladih“ dodjeljuje se prostorima koji, po završetku procesa, 
ispune dogovorene standarde kvaliteta. 
 

Proces prijave i selekcije 

Rok za prijavu: 22. februar 2026. godine u 23:59h. 
 
Prijave se podnose isključivo putem online obrasca, koji se nalazi na LINKU. 
 
VMFBiH, OSRS, VSMBDBiH i YfP će izvršiti evaluaciju prijava na osnovu jasno postavljenih 
kriterija. Rezultati selekcije bit će dostavljeni putem e-maila svim aplikantima. 
 

Pitanja i dodatne informacije 

Eventualna pitanja mogu se postaviti putem e-maila na hana.kunic@vijecemladih.ba ili 
telefonom na 033/204-104. 
 
Nepotpune i nepravovremeno pristigle prijave neće biti uzete u razmatranje. 
 
 
NAPOMENA: Izrazi koji su radi preglednosti dati u jednom gramatičkom rodu u dokumentu 
bez diskriminacije se odnose jednako na osobe svih rodova. 

